
Direccién e guion Hong Sangsoo Ano 2016 Duracién 86’ Idioma orixinal Coreano
Son Kim Mir Fotografia Park Hongyeol Montaxe Hahm Sungwon Musica Dalpalan
Producion Jeonwonsa Film Company (Corea do Sur) Elenco Kim Joo-hyuck, Lee
You-young, Kwon Hae-hyo, Yu Jun-sang, Kim Eui-sung Distribucion Good Films

Coma boa parte dos personaxes de Hong Sangsoo, Minjung ten unha afeccion
desmedida pola bebida. As stias liortas nos bares chegan aos oidos da sua
parella, Youngsoo, co que discute unha noite en que deciden non verse durante
alguin tempo. Sexa por mor da bebida ou por outras razéns, o certo é que
Minjung perde a memoria e acaba por non recofiecer a vellos cofiecidos. Se
cadra mente compulsiva e continuadamente. Se cadra nin sequera é ela.

Donostia 2016 (Mellor Direccion), Hamburgo 2016 (Seccion Oficial), Toronto 2016,
Nova York 2016.

OTEUETI, HONG SANGSOO0

Nunha entrevista, Hong Sangsoo dicia que o amor é o Gnico que importa nesta
vida 4 parte da cervexa. Igual que sucede no namoramento, e igual que sucede
despois dunhas cantas cervexas, O feu ¢ £i (2016) é unha pelicula dominada pola
dubida e a ambigiiidade, e dende o aparentemente anecdético acaba sendo, ou pa-
recendo, un filme enormemente sabio sobre a identidade, sobre a nosa identidade
cando bebemos alcol, e sobre a percepcién que temos da identidade dos demais
(que é a base do amor).

O aparentemente anecdético abre o filme en tres escenas:

1. Un amigo cémelle a cabeza ao pintor Youngsoo (Kim Joo-hyuck) falindolle
mal da sia moza Minjung (Lee You-young), e planta a semente da desconfianza.
Minjung bebe demasiado, dille («S6 bebe cinco copas e duas cervexas cada noite»,
replica Youngsoo, que lle leva a conta por se acaso). Non lle cae ben a ninguén da
pandilla, e ademais virona tomando unhas copas con outro, insiste o amigo. Des-
pois disto, Youngsoo dubida. Dela e de si mesmo: non sabe se debe seguir con ela.

2. Outro home, Jaeyoung (Kwon Hae-hyo), recofiece a unha muller nun bar como
Minjung, pero esa muller dille que non, que non ¢ ela, que non sabe de quen lle
fala e que non se cofecen de nada. Logo dille que vale, que é a irma de Minjung,
pero que non se lembraba. Aqui, tanto os espectadores como Jaeyoung pofiemos
cara de estrafieza ou de estupefaccion, e dubidamos.

3. Youngsoo e Minjung discuten e ela decide que ¢ mellor para os dous tomar un
tempo de separacién. O que pasa é que a actriz que fai de Minjung é a mesma que
facia da muller do bar na secuencia anterior.

Neste punto xa se desata toda a ambigiiidade que dominar o resto do filme: apa-
rentemente, Minjung desaparece e chega ao barrio esa muller idéntica a ela, que
comeza a beber con todos os homes que atopa, buscando o amor e comportindo-
se de xeito errdtico segundo vai acumulando cervexas. Algin deses homes parece
buscar tamén o amor. Youngsoo, arrepentido pola discusién, busca a Minjung.
Nalgin punto sofia esperto, ou alucina, comportindose tamén de xeito errético.

Para o espectador, o filme funciona durante un tempo como un xogo, un reto a
buscar pistas e tentar agarrarse a algunha verdade. Hai que comportarse coma un
namorado e sobreanalizar cada xesto ata que signifique o que queremos que signi-
fique. Pero ese proceso complicase, e cando o xogo se torna abrumador a pelicula
humanizase e gana profundidade polo proceso de identificacién co personaxe de
Youngsoo. O conflito amoroso do filme non estd na dibida de se o protagonista
serd amado, senén en se o protagonista serd quen de amar. Como lle sucede a

Youngsoo na stia desesperacion, dubidamos dos nosos sentidos e enfrontimonos
4 cuestiéon da identidade, a nosa e a da persoa amada. Quen é esa persoa? Que
sabemos dela? Canto ¢ seu e canto foi proxectado por nds sobre a sta imaxe?
Querémola polo que é ou polo que pensamos que é? O corpo e a voz tnicos de
Lee You-young acollen no universo d’O feu ¢ #i a ddas mulleres diferentes (qui-
zais mdis, ou quizais diferentes versiéns da mesma), no que é un recurso xenial
que alguns tefien identificado coma o reverso dos dous corpos e voces diferentes
que representaban a Conchita en Ce# obscur objet du désir (Luis Bufiuel, 1977). A
ambigtiidade non desaparece nunca do filme, senén que mais ben vai en aumento,
pero se conseguimos involucrarnos emocionalmente nel a dubida vai perdendo
importancia, como se a Ginica maneira de resolver a distancia insalvable entre un
e os demais sexa confiar nos sentimentos e a empatia. Ou deixar de darlles voltas
ds cousas.

Na mesma entrevista 4 que facia referencia ao comezo, Hong Sangsoo advertia
que a xente lle d4 demasiadas voltas ao seu cine. Que leva catorce peliculas sen
escribir un guion mdis alé dunhas ideas nun pano de mesa. E tamén que o seu
temperamento lle impide rodar mdis dun par de tomas de cada escena. Nese
sentido, esa pretendida preguiza convértese na posta en escena d’O feu e ¢i, nunha
lixeireza sutil moi pouco comun. Cada secuencia flie con suavidade, habitual-
mente en planos secuencia que mantefien unha frontalidade case teatral e s6 son
puntuados de vez en cando por zooms que se pechan nalgin personaxe, pero
nunca polo plano-contraplano. Isto supén, por unha parte, que vemos as acciéns
e os didlogos dende féra, obrigados a ser conscientes da distancia entre nés e os
personaxes. Pero tamén supén que non se nos guia a través do corte, e que apenas
hai tensién co que sucede féra de campo. No xogo de buscar pistas do que falaba
antes, temos case sempre a capacidade de escoller a que rostro mirar dos que estin
sentados 4 mesa do bar, ou tumbados na cama, ou falando no parque. Désenos
liberdade e convidasenos a participar no medio da ambigtiidade: non s6 é unha
cuestién referente 4 trama, senén que a preguiza de Hong Sangsoo 4 hora de
dicirnos o que temos que ver ou o que temos que sentir (dicindonos onde temos
que mirar) convértese no que semella a maneira ideal de meternos no tema do
filme. Esta todo nas nosas mans.

A sensacién final €, por iso, méis alé do aparentemente anecdético de ter visto
durante hora e media uns personaxes pateticamente humanos bebendo cervexas
e buscando amor, a de ter accedido a unha visién sabia do mundo. Isto é, que hai
cousas que non podemos saber e problemas que non podemos resolver, pero amar
(ou beber) é decisién nosa.

Texto de Cibran Tenreiro Uzal (16.1.2017) para acuartaparede.com .



